
						El Vikifontaro

					

					


					
					
					Ĉi tiu paĝo ne estas provlegita

"Knabeto bela, sekvu min!

La filinoj miaj belvartos vin;

La filinoj, lertaj en danca rond-form',

Kantante, dancante vin lulos al dorm'".



"Patret', ĉu vi vidas, patret', mia kar'?

En lok' malhela jen elfinar'!"

"Filet', filet', mi vidas precize:

Maljunaj salikoj ŝajnas jen grize".



"Mi amas vin, ĉarmanta vi mia knabet',

Se mem vi ne iros, mi prenos sen pet'!"

"Patreto, patreto, li prenas min for!

Elfreĝo kaptas min, ho dolor'!"



La patro tremas, kun granda rapid'

Li rajdas, en brakoj veplendas la id'.

Alvenas li al hejma kort',

Infanon prenis jam for la mort'.

